
Komiteti për Politikë dhe Financa

01.Nr.I

Deçan,dt.29.01.2024
PROCESVERBAL

I mbajtur për mbledhjen e I-rë të rregullt të KPF-së , me dt.27.01.2024.

Në mbledhje merrnin pjesë: 7 anëtar të KPF-së, drejtori i drejtorisë për BPZHR, Rifat Stojkaj,  Besart Cacaj nga DKA, Edone Kameraj-Zyrtare për Informim.
Mbledhjen e kryesoj dhe e udhëhoqi, kryesuesi i KPF-së, zotëri Hajdar Sutaj.
Për mbledhje ishte propozuar dhe u miratua ky Rend i punës:

1. Shqyrtimi dhe miratimi i procesverbalit nga mbledhja e kaluar,

2. Shqyrtimi i Raportit një vjeçar të Kryetarit të Komunës.

3. Shqyrtimi i raportit analitik financiar për vitin 2023,

4. Shqyrtimi i Planit të punës së Kuvendit për vitin 2024,

5. Shqyrtimi i Propozim-Vendimit për mbajtjen e mbledhjeve të rregullta dhe mbledhjeve publike të Kuvendit dhe si dhe mbledhjeve të KPF-së për vitin 2024,
6. Shqyrtimi i Porpozim-Vendimit për ndarjen e parcelave për ndërtimin e tri  çerdheve për fëmijë, në fshatin Gramaqel, Isniq dhe Strellc i Epërm.
7. Shqyrtimi i Propozim-Vendimit për ndarjen e mjeteve financiare për kontingjentin e tretë me lopë qumështore. Marrëveshja dhe aneks marrëveshja me OZHR “Mëshqerra”
8. Të ndryshme

Kryesuesi- e hapi mbledhjen e parë të rregullt të KPF-së për vitin 2024, pastaj e prezantoj rendin e punës dhe e hapi debatin rreth tij, meqenëse nuk kishte të interesuar për debat, Kryesuesi e qiti në votim, rendi i punës miratohet njëzëri.
I.Shqyrtimi dhe miratimi i procesverbalit nga mbledhja e kaluar.
Miratohet procesverbali njëzëri.

II. Shqyrtimi i Raportit një vjeçar të Kryetarit të Komunës.

Hyri Dobrunaj ka propozuar që pikat nr.2 dhe nr.3 të përcillen për Kuvend pa debat, meqenëse nuk është askush në mbledhje për të dhënë sqarime.

III.Shqyrtimi i raportit analitik financiar për vitin 2023.

Njëzëri përcillen për kuvend dy raportet, pa debat.

IV. Shqyrtimi i Planit të punës së Kuvendit për vitin 2024.

Kryesuesi e prezantoj Planin e punës së kuvendit për vitin 2024, në vazhdim e hapi debatin rreth tij.

Vatan Istrefaj- ka propozuar që Raporti i Auditorit të Jashtëm për NPL”Higjiena” të planifikohet në rend dite në muajin Maj ose Qershor.

Kryesuesi- e qiti në votim propozimin e Vatan Istrefaj, Raporti i Auditorit të Jashtëm për NPL”Higjiena” të hyn si pikë në mbledhjen e muajit Maj ose Qershor, propozimi miratohet në muajin Qershor.
Hyri Dobrunaj-thotë se në këtë plan asgjë nuk është planifiku sa i përket raportit të drejtorive me theks të veçantë, Raporti i realizimit të projekteve kapitale, Raporti i drejtorisë për Arsim dhe Raporti i Drejtorisë për Shëndetësi.
Kryesuesi-thotë se Kryetari ka deklaruar se unë si kryetar, përgjigjem në çështjet që i drejtohen Ekzekutivit, jo drejtorët dhe të gjitha raportet e të gjitha drejtorive hyjnë në raport të kryetarit dhe trajtohen në kuadër të raportit të kryetarit.

Rekomandim: antarët e KPF-së pas shqyrtimit të kësaj pike, planin e dërgojnë në Asamble për shqyrtim dhe miratim me ndryshimin që Raporti i Auditorit të Jashtëm për NPL”Higjiena” hë hyn në mbledhjen e muajit Qershor, me këtë ndryshim njëzëri përcillet për shqyrtim dhe miratim në Kuvend.
V.Shqyrtimi i Propozim-Vendimit për mbajtjen e mbledhjeve të rregullta dhe mbledhjeve publike të Kuvendit dhe të KPF-së për vitin 2024.

Ishte propozim i anëtarëve të KPF-së që mbledhjet e kuvendit të mbahen të premten e fundit të çdo muaji.
Kryesuesi- ka thënë se do të përpiqemi që ti mbajmë të premten e fundit të muajit mbledhjet e kuvendit, por nuk di sa do të zbatohet kjo.

Rekomandim: U kërkua që me vendim mbledhjet e kuvendit të përcaktohen që të mbahen të premten e fundit të çdo muaji, Kryesuesi ka thënë se do të bëjmë përpjekje dhe do të angazhohem që mbledhjet e kuvendit të mbahen të premten e fundit të muajit por jo detyrimisht, Propozim Vendimi njëzëri përcillet për shqyrtim dhe miratim ne Kuvend pa ndryshime, atje debatohet prap.

VI. Shqyrtimi i Propozim-Vendimit për ndarjen e parcelave për ndërtimin e tri  çerdheve për fëmijë, në fshatin Gramaqel, Isniq dhe Strellc i Epërm.
Kryesuesi- e ka prezentu piken pastaj për sqarime fjalën ia ka dhënë, Besart Cacaj, zyrtar i DKA-së, i cili ka sqaruar për propozimin e bërë nga Drejtoria Komunale e Arsimit për ndërtim të tri çerdheve për fëmij.
Hyri Dobrunaj-pyet, a kini bërë analizë dhe a dini sa fëmijë kini me i pasë aty.

Besart Cacaj- thotë se në fshatin Strellc parashihet që çerdhja të ketë kapacitet për 40 fëmijë.

Florim Mataj- pyet, kush është pronar i pronave që propozohet të ndahen për ndërtim të tri çerdheve, për të cilën Besart Cacaj përgjigjet se janë prona të shkollave përkatëse.

Rekomandim: KPF e kanë shqyrtuar këtë pikë dhe pas sqarimeve të dhëna nga zyrtari i DKA-së, Besart Cacaj, njëzëri i japin vizën për shqyrtim dhe miratim në mbledhjen e kuvendit.

VII. Shqyrtimi i Propozim-Vendimit për ndarjen e mjeteve financiare për kontingjentin e tretë me lopë qumështore. Marrëveshja dhe aneks marrëveshja me OZHR “Mëshqerra”.
Kryesuesi e ka prezentu piken pastaj  për sqarime fjalën ia ka dhënë drejtorit , Rifat Stojkaj, i cili ka sqaruar se bëhet fjalë për 34,000.00€, për 100 fermer që kanë përfituar në dhjetor 2023.

Yllarta Thaqi- pyet, a mund të vazhdon prap ky aktivitet, sepse ka prap fermer të interesuar.

Drejtori, Rifat- përgjigjet se do të punojmë në këtë drejtim, jemi në negociata dhe të shohim nëse mund të arrijmë të jemi përfitues prap.
Vatan Istrefaj-pyet, sa është shuma e mjeteve që participin një qytetar..
Drejtori Rifat- qytetari participon me 400 euro, 1000 euro komuna, ndërsa pjesa tjetër organizata..

Hyri Dobrunaj- pyet,rreth marrëveshjes të cilën thotë ajo se e kemi pasë edhe para kësaj  mbledhje, prandaj kërkoj njoftim a është  program i ri apo i vjetri, poashtu për këtë çështje ishte dashtë të ish prezent në mbledhje Kryetari i Komunës për të dhënë sqarime, pasi që u tha më herët se Kryetari përgjigjet në pyetjet që ju drejtohen drejtorëve.

Drejtori, Rifat- sqaron se e kemi pasë marrëveshjen e vjetër dhe tash është aneks Marrëveshje, kurse kryetari asnjëherë nuk ka thënë, që ju drejtorët nuk mund të përgjigji për çështjet që bien në kuadër të drejtorive që i drejtoni..

Florim Mataj-thotë se kontingjenti i lopëve qumështore ka mbërri, na tash duhet vetëm mjetet financiare me i miratu, ndërsa drejtorin e përgëzoj për punën dhe angazhimet e tij, kurse kur bëhet fjalë për raportim, në momentin kur është kryetari prezent përgjigjet ai, kurse në mungesë të tij përgjigjet drejtori që është prezent për fushën e vet përkatëse.   

Rekomandim: KPF e kanë shqyrtuar këtë pikë dhe kanë kërkuar sqarim nga drejtori i DBPZHR, Rifat Stojkaj, i cili ka thënë se mjetet financiare kërkohen për kontigjentin e lopëve qumështore, që janë shpërnda në muajin dhjetor 2023, dhe bëhet fjalë për 100 fermer që kanë përfituar, shuma që kërkohet për miratim nga komuna është 34.000 euro.Njëzëri përcillet për shqyrtim dhe miratim në Kuvend.
Kryesuesi- i falënderoj pjesëmarrësit për kontributin e dhënë pastaj e shpalli mbledhjen për të mbyllur.
Procesmbajtëse

Dyke Llolluni

PAGE  
______________________________________________________________________________________________________

Faqe 2 nga 2

